
MENGOESOET ITOE SOEMBER.









salembar roempoet bisa toemboe, hanja segala apa aken moesna. Djoestroe itoe tenaga kahidoepan, atawa kakoeatan jang membikin itoe benda-benda dan machloek-machloek bisa bergoelet aken pelihara dirinja, ada barang samar jang tida kaliatan maski ia bertempat di mana-mana dan melipoeti segala apa. Djadinja apa jang aloes, samar, rendah dan tida bisa diliat alawa diketaoei, itoeiah jang sabenernja paling berkoeasa.

Dan apakah jang membikin radja-radja, kepala-kepala negri dan pemimpin-pemimpin rahajat bisa tinggal tetep dalem kadoedoekan dan kakoeasa'annja ? Sebab marika ada poenja kahormatan dan kabesaran. Tapi dari manatah datengnja itoe kahormatan dan kabesaran? Tiada laen, hanja dari toendjangan dan kapertjaja'an serta kasetia'annja rahajat, jaitoe „orang ketjil" jang tida berarti. Satoe radja jang tida diakkoe oleh rahajat, President jang tida dapet soeara dalem pemilihan, atawa pemimpin jang tida poenja kapertjaja'an dari pengikoet-pengikoetnja, marika poen lantes roeboeh dan ilang kakoeasa'annja. (Ajat 1-8).


Kombali disini bisa diliat bagimana kaberesan dalem doenia, jaitoe dalem pergaoelan hidoep dari manoesia, itoe golongan jang kaliatannja rendah, ketjil dan tida berarti, djoestroe ada jang paling berkoeasa, zonder toendjangan, persetoedjoean dan kapertjaja'an siapa tida satoe pamerentah negri atawa pemimpin bisa berdiri tegoeh dan kekel dann lantaran insjaf pada kadoedoekannja maka Radja-radja Boediman di djeman doeloe biasa samaken dirinja seperti „anak piatoe," „Kreta zonder roda," dan sabaginja, oetjapan mana maoe membilang, bahoea dirinja sendiri tida mempoenjai apa-apa, kerna semoea

